
Nagin sien d’enviern

ZERNEZ - ENTANT CHE LA NATIRA PAUSSA
EN ILS COLLAVURATURS DAL PARC NAZIUNAL
SVIZZER ACTIVS ER D'ENVIERN.

Er durant la stagiun fraida
én ils guardians dal Parc
naziunal svizzer (PNS) en
moviment en il territori
dal parc per far lur obser-
vaziuns e retschertgas. Per
savair nua ch’ils animals
sa trategnan d’enviern
marcan els tschiervs ed
auters animals. Tut lur ob-
servaziuns noteschan els
I'emprim en lur taquints
e pli tard transfereschan
els las notizias en ils com-
puters. Il medem fan els
cun lur fotografias digi-
talas. Ma era en la chasa
dal parc a Zernez vegni la-

vura durant 'enviern: Ac-
tualmain en londervi ils
collavuraturs dal PNS a
scriver il rapport annual,
il qual sa basa per part
sin las observaziuns dals
guardians. Il rapport cun-
tegna tut quai ch'igl &
capita durant I'onn 2005
en il PNS. Quests rapports
annuals nun en stgazis
d’infurmaziuns mo per ils
scienziads, mabain per
tut ils interessads a la
natira. Els pon vegnir re-
tratgs gratuitamain tar
I'administraziun dal PNS
a Zernez. anr/fa

Il guardian Reto Strimer tschertga animals marcads cun in’an-
tenna da telemetria.

